
Mill-President Thomas S. Monson

Ara Fejn Titta’
Riglek ti Trigtek

Filwagt li nharsu lejn Gesii bhala I-Ezemplar taghna u
Silwagqt li nimxu fuq il-passi Tieghu, nistghu nerghu lura
bla periklu ghand Missierna tas-Smewuwiet.

heziez huti, nieqaf quddiem-
kom dalghodu b’ umilta
kbira. Nitlob ghall-fidi u t-talb

taghkom f’ ismi hekk kif jiena nagsam
maghkom il-messagg tieghi.

Ilkoll kemm ahna bdejna vjagg
sabih u essenzjali meta tlagna mid-
dinja tal-ispirtu u dhalna dan l-istadju,
mimli sfidi, li jissejjah il-mortalita. L-
ghanijiet ewlenin tal-ezistenza taghna
fuq din id-dinja huma li niksbu
gisem tad-demm u I-laham, niksbu
espetjenza li stajna niksbuha biss
billi nisseparaw ruhna mill-genituri
taghna tas-smewwiet, u naraw jekk
ahniex lesti nzommu l-kmandamenti.
Fil- ktieb ta’ Abraham kapitlu 3 na-
graw: “U nippruvawhom halli naraw
jekk jaghmlux dak kollu li jitlobhom
jaghmlu l-Mulej Alla taghhom.”*

Meta ahna gejna fid-dinja, ahna
gibna maghna dak id-don kbir
minghand Alla—sewwasew l-ghazla
hielsa taghna. Wisq huma l-modi li fi-
hom ahna privileggati li naghzlu gha-
lina nfusna. Hawnhekk nitghallmu
mill-imghallem iebes tal-esperjenza

personali. Ahna niddixxernu bejn
it-tajieb u lI-hazin. Ahna niddistingwu
bejn il-morr u I-helu. Nitghallmu li d-
decizjonijiet jiddeterminaw destin.

Jiena cert li ahna tlagna lil Mis-
sierna b’xewqa mill-aktar kbira li
nergghu lura hdejh, li niksbu I-
ezaltazzjoni li Huwa ppjana ghalina
u li ahna stess tant ridna. Ghalkemm
ahna thallejna hawnhekk biex insibu
u nimxu wara t-triq li twassalna lura
ghand Missierna tas-Smewwiet, Huwa
ma baghatniex hawn minghajr ebda
direzzjoni u gwida. Pjuttost, Huwa
tana l-ghodda kollha li nehtiegu, u
Huwa jassistina hekk kif ahna nfittxu
l-ghajnuna Tieghu u nippruvaw
naghmlu dak kollu li nistghu biex
nibgghu sodi sal-ahhar u niksbu 1-
hajja eterna.

Biex jiggwidana ahjar, ahna
ghandna l-kelma ta’ Alla u ta’ Ibnu kif
tinsab fl-iskrittura mqaddsa. Ghandna
l-kunsill u t-taghlim tal-profeti ta’
Alla. T2’ importanza enormi, Huwa
pprovdielna ezempju perfett biex
nimxu warajh—sewwasew l-ezempju

tal-Mulej u s-Salvatur taghna, Gesu
Kristu—u gejna mitlubin sabiex
nimxu wara dan l-ezempju. II-Mulej
qal dan dwaru nnifsu: “Ejjew, imxu
warajja.”? “L-ghemejjel i rajtuni
nwettaq wettqu intom ukoll.”? Huwa
ghamlilhom il-mistogsija, “X'tip ta’
bnedmin ghandkom tkunu?” U mba-
ghad Huwa wiegeb, “Fis-sewwa nghi-
dilkom, sewwasew Kkif jien jiena.”*
“Hu lesta I-moghdija u lestielna
t-triq.”

Filwaqt li nharsu lejn Gesu bhala
I-Ezemplar taghna u filwaqt li nimxu
fuq il-passi Tieghu, nistghu nerghu
lura bla periklu ghand Missierna tas-
Smewwiet biex nghixu mieghu ghal
dejjem. Il-profeta Nefi qal, “Sakemm
il-bniedem ma jibgax sod sat-tmiem,
billi jimxi wara l-ezempju ta’ Iben Alla
I-haj, huwa ma jistax isalva.”®

Wahda mara, kull darba li kienet
tirrakonta l-esperjenzi li kellha meta
zaret 1-Art Imgaddsa, kienet tlissen,
“Jiena mxejt fejn mexa Gesu!”

Hija kienet fl-inhawi fejn ghex u
ghallem Gesu. Jista’ jkun li anke wag-
fet fuq xi blata li darba kien waqaf
fugha Hu jew harset lejn xi muntanji
li kien darba hares lejhom Hu. L-
esperjenzi, minnhom infushom, kienu
jimlewha b’ ec¢itament kbir; izda
li timxi fizikament fejn mexa Gesu
huwa anqas importanti milli timxi kif
mexa Hu. Li nimitaw I-ghemejjel Tie-
ghu u nimxu wara l-ezempju Tieghu
huwa ferm aktar importanti milli nip-
pruvaw nittrac¢aw il-fdalijiet tat-toroq
li ghadda minnhom fil-mortalita.

Meta lil wiehed ghani Gesu
ghamillu l-istedina, “Ejja, imxi wa-
rajja,”” L-intenzjoni Tieghu ma kenitx
sempli¢iment li r-ragel ghani jimxi



warajh qalb l-gholjiet u l-widien
tal-kampanja.

M’ghandniex ghalfejn nimxu
hdejn ix-xatt tal-Galilija jew qalb
I-gholjiet tal-Gudea biex nimxu
fejn mexa Gesu. Ilkoll kemm ahna
nistghu nimxu t-triq li mexa Hu
meta, bi kliemu jidwi f’ widnejna,
bl-Ispirtu Tieghu jimla qlubna, u
bit-taghlim Tieghu jiggwida hajjitna,
ahna naghzlu li nimxu warajh waqt
li nivvjaggaw fil-mortalita. L-ezempju
Tieghu jdawwal it-triq. Huwa qal,
“Jiena t-triq, il-verita, u l-hajja.”®

Hekk kif nezaminaw it-triq li mexa
fiha Gesu, naraw li fiha kellu jghaddi
minn uhud mill-istess sfidi i nhabbtu
wi¢¢na maghhom ahna fil-hajja.

Per ezempiju, Gesu mexa t-triq
tad-dizappunt. Ghalkemm Huwa
espetjenza bosta dizappunti, wie-
hed li verament iqanglek deher fl-
espressjoni kollha niket tieghu dwar
Gerusalemm hekk kif kien wasal fi
tmien il-ministeru pubbliku Tieghu.
Ulied Izrael kienu abbandunaw is-
sigurta tal-gwienah tal-protezzjoni
li Huwa kien offrielhom. Hekk kif
Huwa hares lejn il-belt 1i ftit wara
kellha tigi abbandunata u meqruda,
Huwa hassu verament kommoss
b’ niket mill-aktar profond. B’'diqa
ta’ qalb kbira Huwa ghajjat, “Geru-
salemm! Gerusalemm! Int li toqtol
lill-profeti u thaggar lill-messaggiera
li jibghatlek Alla; kemm ridt nigbor
lil uliedek bhalma I-qroqqa tigbor
il-flieles taghha taht gwenhajha, u int
ma ridtx!”?

Gesll mexa t-triq tat-tentazzjoni.
Lucifru, kollu hazen, gabar il-forza
kollha tieghu u l-aktar gideb li jhajjar
u ttanta lil Dak li kien ghadu kif
sam ghal 40 jum u 40 lejl. Gest ma
waqax; pjuttost, Huwa rrezista kull
tentazzjoni. Il-kliem li temm jghid
kien: “Itlaq, Satana.”*°

Gest mexa t-triq tal-ugigh. Gibu
quddiem ghajnejkom il-Getsemani,
fejn Huwa kien “hass dwejjaq tal-
mewt fuqu u . . . I-gharaq sarlu bhal
qtar tad-demm ic¢arcar sa l-art.”* U
hadd ma jista’ jinsa s-sofferenza Tie-
ghu fuq is-salib krudili.

Ilkoll kemm ahna se nimxu t-triq
tad-dizappunt, forsi minhabba xi
opportunita mitlufa, xi uzu hazin
ta’ xi qgawwa, xi ghazliet hziena ta’

xi mahbubin taghna, jew xi ghazla
hazina li ghamilna ahna stess. It-triq
tat-tentazzjoni wkoll se tkun triq li se
nkunu fiha ahna lkoll. Naqraw fid- 29
kapitlu tad-Duttrina u Patti: “U x-xitan
se jithalla jittanta lil ulied il-bnedmin,
jew huma ma jkunux jistghu juzaw
l-ghazla hielsa taghhom "2

Bl-istess mod ghandna nimxu
fit-triq tal-ugigh. Ahna, bhala qad-
dejja, ma nistghux nistennew li
ghandna nkunu privileggati aktar
mill-Imghallem, li ghadda lil hinn
minn din il-hajja mortali biss wara li
esperjenza ugigh enormi u sofferenza
kbira.

Filwaqt li fit-triq taghna se nhabbtu
wi¢¢na ma’ niket doloruz, nistghu
nsibu wkoll ferh kbir.

Ahna, flimkien ma’ Gesi, nistghu
nimxu t-triq tal-ubbidjenza. Mhux
dejjem se tkun facli, izda ejjew il-
motto taghna jkun il-wirt li hallielna
Samwel: “Ara, l-ubbidjenza hi aqwa
mis-sagrificcji; is-smigh, ahjar mix-
xaham tal-muntun.”® Ejjew niftakru
li r-rizultat ahhari tad-dizubbidjenza
huwa ljasar u I-mewt, filwaqt li I-
premju tal-ubbidjenza huwa I-helsien
u l-hajja eterna.

Ahna, bhal Gesu, nistghu nimxu t-
triq tas-servizz. Bhal tor¢ jiddi t-tjubija
hija I-hajja ta’ Gesu hekk kif Huwa
amministra fost il-bnedmin. Huwa
rrestawra s-sahha f’ riglejn il-maghtub,
id-dawl f’ ghajnejn I-ghomja, is-smigh
f widnejn it-torox.

Gesu mexa t-triq tat-talb. Huwa
ghallimna kif nitolbu billi tana t-talba
sabiha li nafuha bhala t-Talba tal-
Mulej. U min jista’ jinsa t-talba Tieghu
fil-Getsemani, “Ir-rieda tieghek, u
mhux tieghi”?*4

Struzzjonijiet ohra moghtija mis-
Salvatur jinsabu disponibbli ghalina
fl-iskrittura mqgaddsa. Fid-Diskors
Tieghu fuq il-Muntanja, Huwa jghi-
dilna biex inkunu mimlija hniena,
umli, twajba, ta’ qalb pura, nies li
jgibu l-paci. Huwa talabna sabiex

nieqgfu b’kuragg ghal dak li nemmnu
fih, sewwasew anke meta nkunu
ged nigu rredikulati u ppersegwitati.
Huwa talabna sabiex inhallu d-dawl
taghna jiddi halli ohrajn ikunu jistghu
jarawh u b’ hekk ikunu jixtiequ jigg-
lorifikaw lil Missierna fis-Smewwiet.
Huwa jghallimna sabiex inkunu
moralment indaf kemm fi hsibijietna
kif ukoll f ghemilna. Huwa qalilna
li huwa ferm aktar importanti li
ngemmghu ghalina teZori fis-sema
milli fuq l-art.

II-parabboli Tieghu jghallmu bil-
gawwa u l-awtorita. Bir-rakkont tas-
Samaritan it-Tajjeb, Huwa jghallimna
biex inhobbu u naqdu lil ghajrna.'®
Fil-parabbola Tieghu tat-talenti,
Huwa jghallimna sabiex intejbu lilna
nfusna u nahdmu ghall-perfezzjoni.”
Permezz tal-parabbola tan-naghga
l-mitlufa, Huwa jghallmina sabiex
immorru nsalvaw lil dawk li hargu
mill-moghdija u tilfu triqgthom.*®

Hekk kif naghmlu l-almu taghna
biex inpoggu 1-Kristu fic-¢entru ta’
hajjitna billi nitghallmu kliemu, nimxu
wara t-taghlim Tieghu u nimxu fit-triq
Tieghu, Huwa wieghed li jagsam
maghna l-hajja eterna li biex niks-
buha Huwa miet. M'hemmx hidma
oghla minn din, li ahna naghzlu li
naccettaw d-dixxiplina Tieghu u nsiru
dixxipli Tieghu u naghmlu I-hidma
Tieghu matul hajjitna. Xejn aktar, 1-
ebda ghazla ohra li nistghu naghmlu,
ma tista’ taghmel minna dak li jista’
jaghmel Hu.

Hekk kif nahseb dwar dawk li
ppruvaw verament jimxu wara -
ezempju tas-Salvatur u li mxew fit-triq
Tieghu, jigu f mohhi l-ismijiet ta’
Gustav u Margarete Wacker—tnejn
mill-aktar individwi li naf li hajjithom
tixbah lil dik ta’ Kristu. Huma Ger-
manizi nattivi li emigraw lejn il-lvant
tal-Kanada, u ltqajt maghhom meta
kont ged inservi bhala president
tal-missjoni hemmhekk. Brother
Wacker kien jahdem bhala barbier.
Ghalkemm ma kellhomx xi dhul kbir,
huma kienu jagsmu dak kollu li kel-
lhom ma’ haddiehor. Huma ma kel-
lhomzx tfal, izda kienu jiehdu hsieb lil



kull min kien jidhol fid-dar taghhom.
Irgiel u nisa ta’ ¢erta edukazzjoni u
klassi kienu ffittxu lil dawn il-qaddejja
ta’ Alla umli u bla skola u kienu jqisu
lilhom infushom iffurtunati jekk kienu
jqattghu siegha fil-prezenza taghhom.
Id-dehra taghhom kienet wahda
mill-aktar ordinarja, 1-Ingliz taghhom
ma tantx kien tajjeb u difficli tithmu,
id-dar taghhom mill-aktar semplici. La
kellhom karozza u lanqas televizjoni,
u ma kinux iqattghu hinhom fi hwej-
jeg li hafna nies fid-dinja jehdew bi-
hom. Madankollu I-idili kienu jmorru
wara biebhom sabiex igawdu mill-
ispirtu li kien hemm f’ darhom. Id-dar
taghhom kienet bhas-smewwiet fl-art,
u lispirtu li kien jghammar hemm
kien wiehed ta’ paci pura u tjubija.

Ahna wkoll jista’ jkollna dak l-istess
spirtu u nistghu nagsmuh mad-dinja
filwaqt li nimxu t-triq tas-Salvatur u
nimxu wara l-ezempju perfett Tieghu.

Naqraw fil-Proverbji t-twiddiba,
“Ara fejn titfa’ riglek fi triqtek.”"

Hekk kif naghmlu dan, ahna jkollna
I-fidi, sewwasew ix-xewqa, li nimxu
fit-triq li mexa fiha Gesu. Ma jkol-

Ina l-ebda dubju li nkunu ninsabu
fit-triq li jridna nimxu fiha Missierna.
L-ezempju tas-Salvatur jipprovdi
struttura ghal dak kollu li naghmlu,

u kliemu jipprovdi gwida li ma tfalli
qatt. Triqtu tohodna lura d-dar bla
periklu. Jalla din tkun il-barka taghna,
jiena nitlob f isem Gesu Kristu, li
jiena nhobb, li jiena nservi u li Tieghu
naghti xhieda, amen.

Nircievu Testimonjanza
ta’ Dawl u Veritd

It-testimonjanza personali taghkom ta’ dawl u verita
mhux biss thierek lilkom u lil ulied uliedkom [’ din il-hajja
mortali, iZzda tibqa’ maghkom wukoll tul l-eternita kollha.

hala pilota tal-ajru, jiena qattajt
B sighat shah intir fuq kontinenti u
ibhra tul id-dalma tal-lejl. Filwaqt

li minn go t-tieqa tal-kabina tieghi
kont inhares lejn is-sema ta’ bil-lejl,
specjalment lejn il-Galassja, hafna
drabi kont nispi¢¢a nimmeravilja ruhi
bil-kobor u l-immensita tal-hoqgien
ta’ Alla—dak li l-iskrittura tiddeskrivi
bhala “dinjiet bla ghadd.”*

Kien angas minn seklu ilu li I-bi¢¢a
l-kbira tal-astronomi kienu jassumu
li I-Galassja taghna kienet l-unika
galassja fl-univers.? Kienu jahsbu li
kull ma kien hemm wara l-galassja
taghna kien biss bahh immens, vojt
infinit—spazju minghajr xejn, kiesah,
minghajr kwiekeb, dawl u hajja.

Hekk kif it-teleskopji bdew isiru
aktar sofistikati—fosthom teleskopji
li setghu jintbaghtu fl-ispazju—I-
astronomi bdew jaraw b’ ghajnejhom
verita spettakolari li kwazi difficli
timmaginaha: l-univers huwa ferm u

ferm akbar milli kienu jemmnu gabel,
li s-smewwiet mimlijin b’ galassji bla
ghadd, ’il boghod minna ferm aktar
milli gatt nistghu nimmaginaw; ilkoll
kemm huma ghandhom fihom mijiet
ta’ biljuni ta’ kwiekeb.?
Fi Zzmien verament qasir, I-gharfien
taghna tal-univers inbidel ghal dejjem.
Illum nistghu naraw uhud minn
dawn il-galassji li huma tant ’il bo-
ghod minna.*

Nafu li geghdin hemm.

Ilhom hemm ghal Zmien twil hafna.

Izda qabel ma I-bniedem kellu
f idejh strumenti tajbin bizzejjed li
jakkumula dawl ¢elestjali u jkun jista’
jara b’ ghajnejh dawn il-galassji, ma
konniex nemmu li xi haga bhal din
kienet possibbli.

L-immensita tal-univers ma nbidlitx
f daqqa wahda, izda l-abbilta taghna
li naraw u nifhmu din il-verita nbidlet
b’ mod drammatiku. U permezz ta’
dan id-dawl akbar, l-umanita setghet

tibda tara veduti glorjuzi li qatt ma
kienet timmagina gabel.

Difficli Ghalina li Nemmnu
Dak li Ma Nistghux Naraw

Immaginaw tistghu tivvjaggaw lura
fiz-zmien u tagbdu konverzazzjoni
ma’ nies li ghexu elf sena ilu jew
sahansitra mitt sena ilu. Immaginaw
tippruvaw tiddeskrivulhom xi whud
mit-teknologiji moderni li intom u
jiena ftit li xejn napprezzaw illum.

Per ezempiju, X’ jistghu jahsbu fugna
dawn in-nies jekk nirrakkontawlhom
stejjer fuq ajruplani enormi, fran bil-
microwave, strumenti li Zzommhom

f idejk li gewwa fihom tista’ tqieghed
librerija enormi, u vidjos tan-neputijiet
taghna li f hin mill-aktar qasir tista’
turihom lil miljuni ta’ nies madwar
id-dinja?

Xi whud jafu jemmnuna. II-
maggoranza jizzuffjettaw bina,
jehduha kontrina jew sahansitra anke
jippruvaw jaghlqulna halgna jew
iweggghuna. Ohrajn jippruvaw juzaw
il-logika, ir-raguni u l-fatti kif jafuhom
huma biex juruna li ahna ged nigu
mgqarrqa, li ahna boloh u sahansitra
perikoluzi. Jistghu anke jikkundan-
nawna talli ged nippruvaw nizgwi-
daw lil haddiehor.

Izda m’hemmx dubju, li dawn
in-nies ikunu verament zbaljati. Jista’
jkun li jkollhom intenzjoni tajba u
jkunu sincieri. Jista’ jkun li jkunu jhos-
suhom certi mill-opinjoni taghhom.
Izda huma sempli¢ciment ma jkunux
kapaci jaraw car peress li jkunu ghad-
hom ma ré¢evewx id-dawl komplet
tal-verita.



II-Weghda tad-Dawl

Jidher li hi karatteristika umana
li nassumu li ghandna ragun anke
meta nkunu zbaljati. U jekk dan
huwa l-kaz, x’ tama hemm ghalina?
Ahna ddestinati li nibqghu ningarru
minghajr direzzjoni fuq bahar ta’
informazzjoni konfliggenti, mixhutin
fuq cattra li bnejna b’ mod xejn tajjeb
mill-ideat zbaljati taghna?

Huwa possibbli li nsibu l-verita?

L-iskop tar-rimarki tieghi hu li nhab-
bar il-messagg ta’ ferh li Alla nnifsu—
il-Mulej tal-Ezer¢ti li jaf il-verita
kollha—ta lil uliedu l-weghda li huma
jistghu jsiru jafu huma stess il-verita.

Jekk joghgobkom ikkunsidraw il-
kobor ta’ din il-weghda:

Alla I-Etern u s-Setghan, il-Hallieq
ta’ dan l-univers vast, ikellem lil dawk
li jersqu lejh b’ qalb sinciera u intenz-
joni genwina.

Huwa jkellimhom permezz
tal-holm, vizjonijiet, hsibijiet u
sentimenti.

Huwa jitkellem b’ mod mill-aktar
¢ar u li jittraxxendi l-esperjenza
umana. Huwa jaghtihom direzzjoni u
twegiba divina ghall-hajja personali
taghhom.

Bla dubju, se jkun hemm dawk li
b’ disprezz jghidu li din il-haga mhux
possibbli, li, li kieku jezisti Alla, mhux
se joqghod jahli I-hin jisma’ u jwiegeb
talba ta’ semplic¢i persuna wahda.

Izda jiena nghidilkom dan: Alla
jimpurtah minnkom. Huwa jisma’ u
Huwa jwiegeb il-mistogsijiet perso-
nali taghkom. Ir-risposta ghat-talb
taghkom tasal bil-mod li jrid Hu u
fil-hin li jrid Hu, u ghalhekk, jehtieg
titghallmu tisimghu l-vu¢i Tieghu. Alla
jridkom sabiex issibu t-triq lura lejh,
u s-Salvatur huwa t-triq.> Alla jridkom
titghallmu dwar Ibnu, Gesu Kristu, u
tesperjenzaw il-paci u l-hena pro-
fonda li jkollkom jekk timxu fit-triq
divina li jimxu fiha d-dixxipli Tieghu.

Gheziez hbieb tieghi, jezisti espe-
riment xejn ikkumplikat, b’garanzija
minghand Alla, li nsibuh fi ktieb ta’
skrittura antika, li huwa disponibbli
ghal kull ragel, mara, tifel u tifla li
lesti jippruvawh:

L-ewwel, tridu tfittxu 1-kelma ta’
Alla. Dan fifisser li taqraw l-iskrittura
u tistudjaw il-kliem tal-profeti tal-
gedem kif ukoll dawk moderni
dwar l-evangelju rrestawrat ta’ Gesu
Kristu—mbhux b’ intenzjoni li tiddu-
bitaw jew li tikkritikaw izda b’ xewqa
sinciera li tiskopru 1-verita. Xtarru
dwar dak li thossu, u hejju mohhkom
biex tircievu l-verita.® “Anke jekk kull
ma ghandkom hija biss ix-xewqa li
temmnu, hallu dik ix-xewqa tahdem
fikom . . . halli tkunu tistghu thallu
spazju ghall-kelma ta’ Alla.””

It-tieni, ghandkom tikkunsidraw,
tixtarru, u tippruvaw temmnu,® u
tkunu grati ghal kemm il-Mulej kien
hanin ma’ wliedu minn zmien Adam
sa zmienna billi pprovdielna pro-
feti, bassara u rivelaturi biex imexxu
-Knisja Tieghu u jghinuna nsibu
trigitna lura lejh.

It-tielet, ghandkom tistagsu lil
Missierkom tas-Smewwiet, {” isem
Gesu Kristu, sabiex jurikom il-verita
tal-Knisja ta’ Gesu Kristu tal-Qaddisin
tal-Ahhar Jiem. Itolbu b’ qalb sinc¢iera
u b’intenzjoni genwina, b’fidi fi Kristu.’

Hemm ukoll ir- raba’ pass, moghti
lilna mis-Salvatur: “Min irid jaghmel
ir-rieda tieghu jaf jekk dan it-taghlim
huwiex minn Alla jew jekk qed nghid
xi haga minn tieghi.”*° Fi kliem iehor,
meta ged tippruvaw tivverifikaw
il-verita tal-principji tal-evangelju, I-
ewwel li ghandkom taghmlu hu li tghi-
xuhom. F’ hajjitkom araw li tittestjaw
id-duttrina tal-evangelju u t-taghlim
tal-Knisja. Aghmlu dan b’ intenzjoni
genwina u b’ fidi kontinwa f'Alla.

Jekk taghmlu dan, ikollkom
weghda minghand Alla—Ili dejjem
izomm il-kelma Tieghu'' —li Huwa
jurikom il-verita bil-qawwa tal-Ispirtu
s-Santu. Huwa jaghtikom dawl akbar
li jwassalkom biex tharsu qalb id-
dalma u taraw b’ ghajnejkom veduti
glorjuzi ferm aktar milli l-ghajnejn
mortali qatt jistghu jimmaginaw.

Xi whud jafu jghidu li dawn il-
passi difficli wisq jew li huma mhux
denji biex jaghmlu dan. Izda jiena
nissuggerixxi li din it-testimonjanza
personali tal-evangelju u tal-Knisja

hija l-aktar haga importanti li intom
qatt tistghu tiksbu f din il-hajja. Mhux
biss tberikkom u tiggwidakom tul din
il-hajja, izda se jkollha effett dirett fuq
il-hajja taghkom tul l-eternita.

Il-Hwejjeg tal-Ispirtu Jistghu Jinftiehmu
Biss permezz tal-Ispirtu

Ix-xjenzati kienu qed isibuha difficli
jifhmu I-kobor tal-univers, sakemm
l-istrumenti saru sofistikati bizzejjed
li jakkumulaw dawl akbar halli jkunu
jistghu jifhmu verita aktar shiha.

L-Appostlu Pawlu ghallem prin-
¢ipju simili dwar l-gharfien spirit-
wali. “Il-bniedem naturali ma jilqax
il-hwejjeg tal-Ispirtu ta’ Alla,” huwa
kiteb lill-Korintin, “ghalih huma
kollha bluha, ma jistax jifhimhom,
ghaliex hadd ma jista’ jgharbilhom
jekk mhux bl-Ispirtu.”*?

Fi kliem iehor, jekk tridu taghrfu
l-verita spiritwali, tridu tuzaw 1-
istrumenti xierqa. Ma jistax ikollkom
gharfien tal-verita spiritwali jekk
tuzaw strumenti li mhux kapaci
jaghrfuha.

Is-Salvatur fiz-zmienna qalilna,
“Dak li gej minn Alla huwa dawl; u
dak li jir¢ievi d-dawl, u jibqa’ vi¢in
Alla, jircievi aktar dawl; u dak id-
dawl jikber u jikber fid-dija tieghu sa
dak il-jum perfett.”'?

Aktar ma ahna ndawru glubna
u mohhna lejn Alla, aktar id-dawl
tas-smewwiet jippurifika ruhna. U
kull darba li minn jeddna ahna b’
herga nfittxu dak id-dawl, ahna nuru
lil Alla li ahna lesti li nir¢ievu aktar
dawl. Gradwalment, hwejjeg li qabel
ghalina kienu méajpra, mudlama u
remoti jsiru ¢ari, mdawla u familjari.

Bl-istess raguni, jekk ahna nit-
bieghdu mid-dawl tal-evangelju,
l-istess dawl taghna jibda jonqos—
mhux wara xi gurnata jew gimgha
izda gradwalment maz-zmien—sa-
kemm inharsu lura u ma nkunux
nistghu nifhmu sewwa kif qatt konna
nemmnu li l-evangelju kien veru.
L-gharfien li kellna qabel jista’ anke
jibda jidher ghalina bhala bluha pe-
ress li dak li darba kien tant ¢ar rega’
sar im¢ajpar u difficli nifmuh.



Ghalhekk Pawlu nsista tant li
l-messagg tal-evangelju huwa bluha
ghal dawk li ged jintilfu, “imma ghal
dawk li jsalvaw hu l-qawwa ta’ Alla.”**

M’hemmx Indikatur Partikolari

II-Knisja ta’ Gesu Kristu tal-Qaddisin
tal-Ahhar Jiem hija post ghal nies
b’ kull tip ta’ testimonjanza. Hawn
membri tal-Knisja li t-testimonjanza
taghhom hija wahda ¢erta u tinsab
tagbad gewwa fihom. Ohrajn ghad-
hom qed jippruvaw isiru jafu ghali-
hom infushom. Il-Knisja hija dar fejn
ilkoll ningabru flimkien, hi kemm hi b’
sahhitha t-testimonjanza taghna. Jiena
qatt ma rajt xi tabella fuq il-bibien
tad-djar tal-laqghat taghna li tghid, “It-
testimonjanza tieghek trid tkun kbira
dagshekk biex tidhol.”

II-Knisja mhijiex biss ghal nies
perfetti izda ghal dawk kollha li jridu
“jersqu lejn Kristu u jipperfezzjonaw
ruhhom fih.”** Il-Knisja hija ghal nies
bhalkom u bhali. II-Knisja hija post
fejn thossukom milqughin u sost-
nuti, mhux isseparati jew kritikati.
Hija post fejn ahna nilhqu lil xulxin
sabiex ninkuraggixxu, nelevaw u
nsostnu lil xulxin hekk kif inkunu
ghaddejjin bit-tfittxija individwali
taghna ghall-verita divina.

Wara kollox, ahna lkoll pellegrini
li ged infittxu d-dawl ta’ Alla hekk
kif ged nivvjaggaw fit-triq taghna
bhala dixxipli. Ma nikkundannawx
lil ohrajn ghal kemm ghandhom
jew m’ghandhomx dawl; minflok,
ghandna nsostnu u ninkuraggixxu
d-dawl kollu li hemm sakemm jikber
fic-¢carezza, fid-dija u fil-verita.

Weghda lil Kulhadd
Ejjew naghrfu li hafna drabi li
niksbu testimonjanza mhijiex xi

haga ta’ minuta, siegha jew gurnata.
Mhix xi haga li ghamilnieha darba u
dagshekk. Il-process biex inkabbru d-
dawl spiritwali huwa haga li nibqghu
nahdmu ghalih hajjitna kollha.

It-testimonjanza taghkom tal-Iben
Haj ta’ Alla u tal-Knisja rrestawrata
Tieghu, il-Knisja ta’ Gesu Kristu
tal-Qaddisin tal-Ahhar Jiem, taf ma
tiksbuhiex malajr kemm tixtiequ, izda
nweghedkom: jekk taghmlu l-parti
taghkom, tiksbuha zgur.

U tkun wahda glorjuza.

Noffrilkom ix-xhieda personali tie-
ghi li l-verita spiritwali timla qalbkom
u twassal id-dawl lill-ispirtu tagh-
kom. Tizvelalkom intelligenza pura
flimkien ma’ ferh mill-isbah u paci
divina. Esperjenzajt dan ghalija nnifsi
bil-qawwa tal-Ispirtu s-Santu.

Kif tweghedna l-iskrittura antika,
il-prezenza li difficli tfissirha bil-
kliem tal-Ispirtu ta’ Alla twassalkom
biex tkantaw l-ghanja tal-imhabba
feddejja, ¢ titfghu ghajnejnkom lejn
is-sema, u tghollu lehinkom f'tifhir
lil Alla I-Gholi, ir-Refugju taghkom,
it-Tama taghkom, il-Protettur tagh-
kom, il-Missier taghkom. Is-Salvatur
wieghed li jekk tfittxu, issibu.!”

Jiena nixhed li dan kollu minnu.
Jekk tfittxu l-verita ta’ Alla, dak li
bhalissa jidher imdallam, sfukat u
ghadu 'l boghod, ftit ftit jigi zve-
lat, i¢c¢arat u jersaq vicin ta’ qalbek
pemezz tad-dawl tal-grazzja ta’ Alla.
Veduti spiritwali glorjuzi, li I-ghajn
umana lanqas biss timmaginahom,
jigu zvelati lilkom.

Hija t-testimonjanza tieghi li
dan id-dawl spiritwali jistghu jiks-
buh l-ulied kollha ta’ Alla. Idawwal
mohhkom u jgib il-fejgan f'qalbkom
u I-ferh £ hajjitkom. Gheziez hbieb
tieghi, jekk joghgobkom toqoghdux

titnikkru biex tibdew tfittxu u ssahhu
t-testimonjanza personali taghkom
tal-hidma divina ta’ Alla, sewwasew
il-hidma tad-dawl u l-verita.

It-testimonjanza personali taghkom
ta’ dawl u verita mhux biss tbierek
lilkom u lil ulied uliedkom f’ din
il-hajja mortali, izda tibqa’ maghkom
ukoll tul l-eternita kollha, qalb dinjiet
bla tmiem. Ta’ dan jiena nixhed u
naghtikom il-barka tieghi f” isem Gesu
Kristu, amen.

NOTI

1. Moses 1:33.

2. Ara Marcia Bartusiak, The Day We Found the

Universe (2009), xii. Hija haga mill-aktar sor-

prendenti ghalija kemm verament inhossuna

certi mill-konkluzjonijiet taghna. Xi kultant

tant inkunu certi li nassumu li ghandna 1-

verita kollha li jista’ jkollna. Kaz fil-kwistjoni:

“Simon Newcomb, ir-rettur tal-astronomija

Amerikana fl-ahhar tas-seklu dsatax, irri-

marka waqt dedikazzjoni ta’ osservatorju

fl-1887 li *fejn tithol l-astronomija . . . jidher

li dalwaqt wasalna biex nilhqu I-limitu tal-

gharfien taghna. . . . Ir-rizultat hu li -hidma li

verament tokkupa l-attenzjoni tal-astornomu

mhijiex dagstant l-iskoperta ta’ hwejjeg godda

izda kif huwa ghandu jespandi I-gharfien li

diga jaf’” (Bartusiak, xv).

Huwa interessanti tikkunsidraw Moses

1:33, 35 fid-dawl tal-aktar skoperta “ricenti”.

Il-ktieb ta’ Mose fil-Gawhra ta’ Valur Kbir gie

zvelat lill-Profeta Joseph Smith f Gunju 1830,

kwazi mitt sena qabel Edwin Hubble habbar

l-iskoperta ta’ galassji ferm ’il boghod.

4. Ara, per ezempiju, the Hubble Heritage Image
Gallery at heritage.stsci.edu/gallery/gallery.
html.

5. Ara Gwanni 14:6.

6. Ara 3 Nephi 17:3.

7. Alma 32:27.

8. Ara Doctrine and Covenants 67:3.

9. Ara Moroni 10:3-5.

10. Gwanni 7:17; ara wkoll Salm 25:14; Gwanni
3:21.

11. Ara Doctrine and Covenants 82:10.

12. 1 Korintin 2:14.

13. Doctrine and Covenants 50:24.

14. 1 Korintin 01:18.

15. Moroni 10:32; ara wkoll Doctrine and Cove-
nants 20:59.

16. Ara Alma 5:26.

17. Ara Doctrine and Covenants 88:63.

